
37वीं पुण्यतिथि पर शहीदी पार्क में श्रद्धांजलि समारोह
     राज्यसभा सांसद तरुण चुघ ने भी दी 1989 के शाखा नरसंहार में शहीद हुए स्वयंसेवकों को श्रद्धांजलिश्रद्धांजलि

 दलजीत विक्की | मोगा 
समर न्यूज 

राष्ट्रीय स्वयंसेवक संघ की मोगा 
शाखा द्वारा गुरुवार प्रातः शहीदी पार्क 
में आयोजित श्रद्धांजलि कार्यक्रम 
में वर्ष 1989 के शाखा नरसंहार में 
शहीद हुए स्वयंसेवकों को भावभीनी 
श्रद्धांजलि अर्पित की गई। 
  25 जून 1989 को इसी स्थान पर 
चल रही संघ शाखा पर आतंकवादियों 
ने अंधाधुंध गोलियां चलाकर 25 
स्वयंसेवकों की हत्या कर दी थी 
तथा 36 स्वयंसेवकों को गंभीर रूप 
से घायल कर दिया था। शहीदों की 
स्मृति में प्रतिवर्ष आयोजित होने वाले 
इस कार्यक्रम में नगर के स्वयंसेवक 

एवं गणमान्य नागरिक बड़ी संख्या 
में शामिल हुए। इस अवसर पर धर्म 
जागरण के प्रांत प्रमुख रामगोपाल ने 
कहा कि देश की एकता, अखंडता 
और राष्ट्रभक्ति की रक्षा के लिए 
स्वयंसेवकों द्वारा दिया गया बलिदान 
सदैव स्मरणीय रहेगा। उन्होंने कहा 
कि पंजाब में आतंकवाद के दौर में 
घटित यह घटना देशविरोधी शक्तियों 
की मानसिकता को उजागर करती है। 
उनका उद्देश्य हिंदू-सिख समाज के 

बीच भेदभाव पैदा करना था, लेकिन 
संघ के अधिकारियों की दूरदर्शिता 
और स्वयंसेवकों के संयम के कारण 
यह साजिश सफल नहीं हो सकी।
   रामगोपाल ने कहा कि इस घटना 
के बाद पूरे देश में राष्ट्रभक्ति की 
भावना और अधिक प्रबल हुई। देश 
के विभिन्न राज्यों से संघ के प्रचारक 
पंजाब पहुंचे। उन्होंने कहा कि 21 
हजार से अधिक स्वयंसेवकों की 
उपस्थिति तथा तत्कालीन मुख्यमंत्री 
प्रकाश सिंह बादल, एसजीपीसी के 
तत्कालीन प्रधान गुरचरण सिंह टोहड़ा 
और संघ के सरसंघचालक प्रो. राजेंद्र 
सिंह की गरिमामयी मौजूदगी ने पूरे देश 
को हिंदू-सिख एकता का सकारात्मक 
संदेश दिया था। 

लक्की मेहता | लुधियाना 
समर न्यूज 

विधानसभा क्षेत्र लुधियाना नॉर्थ 
के विधायक मदन लाल बग्गा ने 
बुधवार शाम क्षेत्र में 60 लाख 
रुपए की लागत से होने वाले 
सौंदर्यीकरण कार्यों का शुभारंभ 
किया। इस परियोजना के तहत 
जालंधर बाईपास चौक से बुद्धा 
दरिया तक जाने वाली सड़क के 
दोनों ओर फुटपाथों का नवीनीकरण 
किया जाएगा। 
   साथ ही सड़क किनारे फैंसी 
लाइटें और फूलदार पौधे लगाए 
जाएंगे, जिससे क्षेत्र की सुंदरता 
बढ़ेगी और लोगों को स्वच्छ एवं 
हरा भरा वातावरण मिल सकेगा। 

उद्घाटन समारोह में पार्षद अमन 
बग्गा, पार्षद हरजिंदर बाली, 
आदि, अक्षय बंसल सहित बड़ी 
संख्या में स्थानीय निवासी मौजूद 
रहे। विधायक मदन लाल बग्गा ने 
कहा कि मुख्यमंत्री भगवंत सिंह 
मान के नेतृत्व वाली पंजाब सरकार 
प्रदेशवासियों को स्वच्छ, सुंदर 
और हरा भरा वातावरण उपलब्ध 
कराने के लिए लगातार प्रयासरत 
है। उन्होंने कहा कि इस परियोजना 
से क्षेत्र की तस्वीर बदलेगी और 
लोगों को बेहतर सार्वजनिक 
सुविधाएं मिलेंगी।
  लंबे समय से क्षेत्रवासियों द्वारा 
की जा रही इस मांग के पूरा होने पर 
स्थानीय लोगों ने विधायक बग्गा 
का आभार जताया।

लक्की मेहता | लुधियाना 
समर न्यूज 

सेंट्रल हल्के के अंतर्गत आने वाले 
वार्ड-77 की भाजपा पार्षद पूनम 
रतड़ा ने कहा कि उनके वार्ड में 
करीब 12 हजार मतदाता 
हैं। निगम चुनाव के 
दौरान वार्ड में लगभग 
50 प्रतिशत मतदान 
हुआ था, लेकिन इसके 
बावजूद उन्होंने करीब 
580 वोटों के अंतर से जीत 
दर्ज कर चौथी बार पार्षद बनने का 
गौरव हासिल किया।
   पार्षद पूनम रतड़ा ने बताया कि 
उनके वार्ड में करीब 13 मोहल्ले 

आते हैं और वह अपने 
दोनों बेटों कशिश रतड़ा 

व शिवम रतड़ा के साथ 
मिलकर लगातार लोगों की 

सेवा में जुटी रहती हैं।   कशिश 
रतड़ा ने बताया कि उनके पिता 
स्वर्गीय ओम प्रकाश रतड़ा वर्ष 
1990 में समाज सेवा सुधार 

समिति के प्रधान रहे थे। उन्होंने 
जीवन भर लोगों के सुख-दुख में 
साथ खड़े होकर समाजसेवा की। 
संस्था के माध्यम से गरीब परिवारों 
की बेटियों के विवाह करवाने के 
साथ-साथ जरूरत का सामान भी 
उपलब्ध कराया जाता रहा है।
   उन्होंने बताया कि उनका परिवार 
शुरू से ही भाजपा से जुड़ा रहा 
है। वर्ष 2007 में जनता के प्यार 
और विश्वास के चलते उनकी 
माता पूनम रतड़ा पहली बार पार्षद 
बनी थीं। इसके बाद लगातार जनता 
के समर्थन से वह चौथी बार पार्षद 
निर्वाचित हुई हैं। कशिश रतड़ा ने 
कहा कि वार्ड के विकास कार्य 
लगातार जारी हैं। वर्ष 2024 में 

दोबारा पार्षद बनने के बाद छह 
गलियों को आरएमसी सीमेंटेड 
सड़क के रूप में विकसित करने 
का प्रस्ताव तैयार किया गया था, 
जिनमें से दो गलियों का निर्माण पूरा 
हो चुका है।
   क्षेत्र के एकमात्र पार्क की 
नियमित देखरेख करवाई जा रही है 
तथा समय-समय पर सुपर सक्शन 
मशीन से सफाई भी करवाई जाती 
है। कशिश रतड़ा ने भावुक होते 
हुए बताया कि उनके पिता स्वर्गीय 
ओम प्रकाश रतड़ा का जुलाई माह में 
निधन हो गया था। इसके कुछ महीने 
बाद ही निगम चुनाव हुए, लेकिन 
वार्डवासियों के प्यार और विश्वास 
ने परिवार का हौसला बढ़ाया।

लक्की मेहता | लुधियाना 
समर न्यूज 

पंजाब सरकार के ‘मिशन क्लीन 
पंजाब’ अभियान के तहत नगर 
निगम कमिश्नर ओजस्वी अलंकार 
ने बुधवार को ताजपुर रोड स्थित 
नगर निगम की मुख्य डंप साइट 
का निरीक्षण किया। इस दौरान 
उन्होंने करीब 20 लाख मीट्रिक 
टन लीगेसी वेस्ट और शहर से 
प्रतिदिन निकलने वाले ताजा कचरे 
के निस्तारण के लिए चल रही 
प्रमुख परियोजनाओं की प्रगति का 
जायजा लिया।
  निरीक्षण के दौरान कमिश्नर ने 
अधिकारियों को कचरा निस्तारण 

से जुड़ी परियोजनाओं में तेजी 
लाने के निर्देश दिए। उन्होंने कहा 
कि मानसून के दौरान डंप साइट 
तक पहुंच में किसी प्रकार की 
बाधा नहीं आनी चाहिए। इसके 
लिए अधिकारियों को डंप साइट 
तक जाने वाली सड़क और अन्य 
व्यवस्थाओं को दुरुस्त रखने के 
सख्त निर्देश दिए गए हैं।
    इस मौके पर ज्वाइंट कमिश्नर 
विनीत कुमार, एसई श्याम लाल 
गुप्ता, एसई प्रवीण सिंगला, 
कार्यकारी अभियंता अरविंद  
कुमार समेत अन्य अधिकारी भी 
मौजूद रहे। 
   कमिश्नर ओजस्वी अलंकार 
ने कहा कि स्थानीय निकाय मंत्री 
हरजोत सिंह बैंस के नेतृत्व में 
मिशन क्लीन पंजाब के तहत 
शहर के लिए व्यापक ठोस कचरा 
प्रबंधन योजना पर काम किया जा 
रहा है। मुख्य डंप साइट पर कचरे 
के निस्तारण की परियोजनाओं को 
गति देने के साथ-साथ शहर में 
सफाई व्यवस्था को और बेहतर 
बनाने के लिए भी विभिन्न पहल की 
जा रही हैं।

लुधियाना नॉर्थ में 60 लाख से होगा सौंदर्यीकरण, कचरा निस्तारण परियोजनाओं में तेजी के निर्देश

जालंधर बाईपास से बुड्ढा दरिया तक 
लगेंगी फैंसी लाइटें और फूलदार पौधे

निगम कमिश्नर ने ताजपुर रोड डंप साइट का किया निरीक्षण 

अशवनी पाहवा | लुधियाना 
समर न्यूज 

पंजाब सरकार द्वारा चलाए जा रहे 
“युद्ध नशों के विरुद्ध” अभियान 
के तहत जिले भर में नशा मुक्ति 
जागरूकता सप्ताह के अंतर्गत 
विभिन्न जागरूकता गतिविधियां 
लगातार आयोजित की जा रही हैं। 
  अभियान का मुख्य उद्देश्य युवाओं 
एवं आम नागरिकों को नशे के 
दुष्प्रभावों के प्रति जागरूक करना, 
उन्हें नशे से दूर रहने के लिए 
प्रेरित करना तथा नशा प्रभावित 
लोगों को उपचार और पुनर्वास 

सेवाओं से जोड़ना है। सिविल 
सर्जन डॉ. रमनदीप सिंह, डिप्टी 
मेडिकल कमिश्नर डॉ. वरुण, 
सिविल अस्पताल के एसएमओ डॉ. 
अखिल सरीन, डॉ. रोहित रामपाल, 
मनोचिकित्सा विभाग के चिकित्सकों 
तथा नवजीवन केंद्र के स्टाफ की 
अगुवाई में जागरूकता सप्ताह के 
दौरान विभिन्न कार्यक्रम आयोजित 
किये गए। 
  इसी कड़ी के तहत वीरवार को 
सिविल अस्पताल में नुक्कड़ नाटक 
एवं आईईसी (इन्फॉर्मेशन, एजुकेशन 
एंड कम्युनिकेशन) सामग्री वितरण 
कार्यक्रम का आयोजन किया गया।

लक्की महेता | लुधियाना 
समर न्यूज 

नगर निगम की एफ एडं सीसी (फाइनेंस 
एडं कॉन्ट्रैक्ट कमटेी) में नए सदस्यों 

की नियकु्ति को लकेर 
विवाद खड़ा हो गया है।          
भाजपा ने आरोप लगाया 
ह ै कि हाउस में प्रस्ताव 

पारित करवाए बिना ही सिफारिशी 
सदस्यों को कमेटी में शामिल किया 
गया ह।ै भाजपा के उप नतेा विपक्ष एवं 
वार्ड नंबर 66 के पार्षद रोहित सिक्का 

न ेकहा कि कमेटी में अमन बग्गा और 
यवुराज सिद्धू की नियकु्ति लोकतातं्रिक 
प्रक्रिया के अनरुूप नहीं हईु। उनका 
कहना ह ैकि ऐसे महत्वपूर्ण फैसलों को 
हाउस की मजंरूी के बाद ही लागू किया 
जाना चाहिए। 
   सिक्का ने कहा कि इस घटनाक्रम से 
निगम की कार्यप्रणाली और पारदर्शिता 
पर सवाल खड़े होत ेहैं। उन्होंने आरोप 
लगाया कि नियमों और प्रक्रियाओं को 
दरकिनार कर फैसल े लिए जा रहे हैं, 
जिससे जनप्रतिनिधियों की भमूिका 
कमजोर हो रही ह।ै

लुधियाना| भारतीय जनता पार्टी के 
राष्ट्रीय महासचिव एवं राज्यसभा 
सदस्य तरुण चुघ इन दिनों पंजाब 
भाजपा की राजनीति में सबसे 
प्रभावशाली चेहरों में गिने जा रहे हैं। 

   राष्ट्रीय स्तर पर पार्टी 
संगठन में महत्वपूर्ण 
जिम्मेदारी संभालने के 
बावजूद उनकी सक्रियता 

लगातार पंजाब की राजनीति में बढ़ 
रही है। राजनीतिक हलकों में चर्चा 
है कि आगामी 2027 विधानसभा 
चुनावों को देखते हुए पार्टी नेतृत्व 
पंजाब में संगठन को मजबूत करने 
और नए सामाजिक समीकरण तैयार 

करने की जिम्मेदारी प्रमुख रूप से 
चुघ पर भरोसा कर रहा है। भाजपा 
के केंद्रीय नेतृत्व और पंजाब इकाई 
के बीच समन्वय स्थापित करने में  
तरुण चुघ की भूमिका लगातार मजबूत 
हुई है। 
   जम्मू-कश्मीर, चंडीगढ़ और पंजाब 
सहित कई राज्यों में संगठनात्मक 
अनुभव रखने वाले चुघ को पार्टी के 
रणनीतिकारों में गिना जाता है। पंजाब 
में भाजपा के विस्तार अभियान, सिख 
समाज के साथ संवाद और युवा 
नेतृत्व को आगे बढ़ाने की कवायद 
में भी उनकी सक्रिय भागीदारी देखी 
जा रही है। 

लक्की मेहता |  लुधियाना
समर न्यूज 

शहर में अवैध निर्माणों के खिलाफ 
नगर निगम ने कार्रवाई तेज कर दी 
है। इसी कड़ी में बुधवार को निगम 
की जोन-सी बिल्डिंग ब्रांच ने 
धांदरा कलां क्षेत्र में निर्माणाधीन दो 
अवैध दुकानों और लेबर क्वार्टरों 
को ध्वस्त कर दिया। नगर निगम 
अधिकारियों के अनुसार संबंधित 
भवन मालिक द्वारा मौके पर सात 

से आठ लेबर क्वार्टर बनाए 
जा रहे थे। जांच के दौरान पाया 
गया कि निर्माण कार्य बिना मंजूर 

नक्शे और बिल्डिंग उपनियमों की 
अनदेखी करते हुए किया जा रहा 
था।  इसके बाद निगम की टीम 
ने मौके पर पहुंचकर अवैध निर्माण 
को गिरा दिया। यह कार्रवाई नगर 
निगम कमिश्नर ओजस्वी अलंकार 
के निर्देशों पर की गई। अधिकारियों 
ने कहा कि शहर में किसी भी 
प्रकार के अवैध निर्माण को बर्दाश्त 
नहीं किया जाएगा और नियमों का 
उल्लंघन करने वालों के खिलाफ 
सख्त कार्रवाई जारी रहेगी। 

अवैध निर्माण पर शिकंजा, दुकानें ध्वस्तएनएचएम कर्मियों की हड़ताल चौथे दिन भी जारी

समर न्यूज | लुधियाना 

लुधियाना के कैशाल नगर स्थित 
श्रीयांश निटवेयर फैक्ट्री में भीषण 
आग लग गई। कैंसर अस्पताल के 
नजदीक स्थित इस तीन मंजिला 
औद्योगिक भवन में बुधवार रात 
करीब 11:15 बजे आग भड़क उठी, 
जिसने देखते ही देखते पूरी फैक्ट्री 
को अपनी चपेट में ले लिया। 
   वहीं आज सुबह तक फायर कर्मी 
आग बुझाने में जुटे रहे। फैक्ट्री में 
मौजूद श्रमिकों ने समय रहते बाहर 
निकलकर अपनी जान बचाई और 
तुरंत मालिक को सूचना दी। सूचना 
मिलते ही फायर ब्रिगेड की टीमें 
मौके पर पहुंचीं और रात 12 बजे 
से लगातार आग बुझाने के अभियान 
में जुटी रहीं।
  आग की भयावहता का अंदाजा 
इसी बात से लगाया जा सकता है 
कि अब तक 35 से अधिक फायर 
टेंडरों को मौके पर लगाया जा 
चुका है। प्रारंभिक तौर पर आग का 

कारण शॉर्ट सर्किट माना जा रहा है, 
हालांकि वास्तविक कारणों की जांच 
जारी है। इस घटना में कोई जनहानि 
नहीं हुई, लेकिन मशीनें, तैयार माल 
और कच्चा माल जलकर राख हो 
गया। श्रीयांश निटवेयर फैक्ट्री में 
धागे से कपड़ा तैयार करने का काम 
किया जाता है। बुधवार रात करीब 
11:15 बजे फैक्ट्री के ग्राउंड फ्लोर 
से आग की लपटें उठनी शुरू हुईं। 
आग तेजी से फैलती गई और कुछ 
ही देर में पूरी तीन मंजिला इमारत को 
अपनी चपेट में ले लिया।

निटवेयर फैक्ट्री में लगी आग 
धागा-कपड़ा और मशीनें जलीं

ट्रेन के आउटर पर मोबाइल झपटने वाला 
गैंग बेनकाब, 1 आरोपी किया गिरफ्तार

वार्ड-77: चुनाव नहीं, रिश्ते जीते; चौथी बार भी 
जनता के आशीर्वाद से हुई पूनम रतड़ा की जीत

अशवनी पाहवा | लुधियाना 
समर न्यूज 

रेलवे यात्रियों को निशाना बनाकर 
मोबाइल फोन झपटने वाले गैंग 
के खिलाफ आरपीएफ और थाना 
कोतवाली पुलिस को बड़ी सफलता 
मिली है। संयुक्त अभियान के 
दौरान पुलिस ने गैंग के एक सदस्य 
को गिरफ्तार कर उसके कब्जे से 
विभिन्न कंपनियों के 7 मोबाइल 
फोन बरामद किए हैं। आरोपी की 
पहचान शिव कुमार उर्फ शिबू के 
रूप में हुई है।
एडीसीपी समीर वर्मा ने बताया कि 
रेलवे यात्रियों से मोबाइल झपटने 
की लगातार शिकायतें मिल रही 
थीं। जांच में सामने आया कि गैंग 
के सदस्य रेलवे लाइन के आउटर 
पर ट्रेन के धीमा होने का इंतजार 
करते थे। जैसे ही कोई यात्री ट्रेन 
के दरवाजे पर मोबाइल इस्तेमाल 
करता दिखाई देता, आरोपी डंडे की 
मदद से उसके हाथ से मोबाइल 
फोन छीनकर फरार हो जाते थे।
पुलिस ने गुप्त सूचना और निगरानी 

के आधार पर कार्रवाई करते हुए 
शिव कुमार उर्फ शिबू को गिरफ्तार 
किया। उसके कब्जे से अलग-
अलग कंपनियों के 7 मोबाइल 
फोन बरामद किए गए हैं। प्रारंभिक 
जांच में यह भी सामने आया है 
कि आरोपी के खिलाफ वर्ष 2017 
से लूटपाट और अन्य आपराधिक 
मामलों के पांच केस दर्ज हैं।
  पुलिस के अनुसार आरोपी को 
अदालत में पेश कर रिमांड हासिल 
किया जाएगा। पूछताछ के दौरान 
उसके अन्य साथियों, चोरी के 
मोबाइल खरीदने वालों और गैंग 
के पूरे नेटवर्क के बारे में जानकारी 
जुटाई जाएगी। करीब 24 दिन 

पहले ढंडारी रेलवे स्टेशन के पास 
बिहार के घगरिया निवासी सुमित 
ट्रेन के दरवाजे पर खड़ा था। इसी 
दौरान बाहर खड़े एक बदमाश ने 
डंडा मारकर उसका मोबाइल छीन 
लिया। झपटमार का पीछा करने के 
लिए सुमित ने चलती ट्रेन से छलांग 
लगा दी, जिससे उसके दाहिने हाथ 
की हड्डी टूट गई और माथे पर गंभीर 
चोट लगने से छह टांके लगाने 
पड़े थे। इस घटना के बाद रेलवे 
यात्रियों की सुरक्षा को लेकर चिंता 
बढ़ गई थी। रेलवे स्टेशन और 
आउटर क्षेत्रों में निगरानी बढ़ा दी 
गई है तथा यात्रियों से भी सतर्क 
रहने की अपील की गई है।

अभिषेक जलोटा | लुधियाना 
समर न्यूज 

नेशनल हेल्थ मिशन (एनएचएम) 
के तहत काम करने वाले 
कर्मचारियों और कम्युनिटी हेल्थ 
ऑफिसर्स की अपनी लंबे समय से 
लंबित जायज़ मांगों को हल करने 
के लिए शुरू की गई हड़ताल आज 
चौथे दिन भी जारी रही। पंजाब 
सरकार और हेल्थ डिपार्टमेंट 
द्वारा कर्मचारियों की मांगों के प्रति 

कोई गंभीरता न दिखाने के कारण 
कर्मचारियों में भारी गुस्सा है। इस 
मौके पर बोलते हुए, सीएचओ 
नेता ने कहा कि कर्मचारी पिछले 

कई सालों से पंजाब की हेल्थ 
सेवाओं को सुचारू रूप से चलाने 
में महत्वपूर्ण योगदान दे रहे हैं। 
कर्मचारियों ने कोविड महामारी, 

टीबी फ्री पंजाब अभियान, एनसीडी 
स्क्रीनिंग, मैटरनल एंड चाइल्ड 
हेल्थ सर्विसेज़, वैक्सीनेशन में 
अहम भूमिका निभाई है। नेताओं ने 
कहा कि कर्मचारियों की मुख्य मांगों 
में कर्मचारियों का रेगुलराइज़ेशन, 
समान काम समान वेतन लागू 
करना, लॉयल्टी बोनस बहाल 
करना, सैलरी में सही बढ़ोतरी, 
सर्विस सिक्योरिटी देना, प्रमोशन के 
मौके देना और दूसरी पेंडिंग मांगों 
का हल करना शामिल है।

ग्रुप एडिटर: अर्शदीप सिंह। एग्जीक्यूटिव एडिटर : नितिन उपमन्यु । मुद्रक, प्रकाशक, इंप्रेशन प्रिंटिंग एंड पैकेजिंग लिमिटेड, प्लॉट- 22, औद्योगिक क्षेत्र, फेज-2, पंचकूला। *समाचार चयन के लिए PRP एक्ट के तहत जिम्मेदार। सभी विवादों का न्यायाधिकार क्षेत्र लुधियाना होगा। RNI No. CHMUL/25/A1155

लुधियाना में आर्म्स एक्ट के तहत 
गिरफ्तार एक आरोपी पुलिस 
कस्टडी से फरार हो गया। पुलिस 
आरोपी का मेडिकल करवाने 
सिविल अस्पताल लाई थी। फरार 
आरोपी विपन कुमार कपूरथला का 
रहने वाला है। 
   लुधियाना के थाना डिवीजन 
नंबर-5 की पुलिस ने उसे फिरोजपुर 
रोड से 2 साथियों समेत गिरफ्तार 
किया था। फरार आरोपी विपन 
कुमार कोई साधारण अपराधी नहीं 
है, बल्कि वह एक अंतरराज्यीय 
रैकेट या गंभीर अपराध की साजिश 
में शामिल माना जा रहा है। 
  23 जून 2026 को थाना 
डिवीजन नंबर 5 की पुलिस ने 
एक गुप्त सूचना के आधार पर 
होटल कॉप, फिरोजपुर रोड के 
पास से एक सफेद रंग की लग्जरी 
फॉर्च्यूनर गाड़ी को घेराबंदी कर 
पकड़ा था। अवैध रिवॉल्वर और 
हथियाए हुए थे बरामद: इस गाड़ी 
में विपन कुमार अपने दो अन्य 
साथियों विकास (फिरोजपुर) 
और परविंदर सिंह (फिरोजपुर) के 
साथ मौजूद था। 
   तलाशी के दौरान पुलिस ने इनके 
पास से एक .32 बोर का अवैध 
रिवॉल्वर, 6 कारतूस, एक .32 
बोर की अवैध पिस्टल, 6 कारतूस 
और दो फर्जी नंबर प्लेटें बरामद 
की थीं। पुलिस तीनों आरोपियों 
को बुधवार को सिविल अस्पताल 
में मेडिकल करवा रही थी। इसी 
दौरान वह चकमा देकर वहां से 
निकला और पार्किंग में व्हीकल्स 
के बीच से फरार हो गया।  
आरोपी भागते हुए अस्पताल 
परिसर में लगे सीसीटीवी कैमरों में 
भी दिखाई दिया।

समर न्यूज | लुधियाना 

लुधियाना पुलिस ने सेंट्रल इंस्टीट्यूट 
ऑफ पोस्ट हार्वेस्ट इंजीनियरिंग 
एंड टेक्नोलॉजी (आईसीएआर-
सीआईपीएचईटी) के एक वरिष्ठ 
वैज्ञानिक के खिलाफ महिला सहकर्मी 
से कथित छेड़छाड़, पीछा करने, 
बदनाम करने और मॉर्फ्ड तस्वीरें 
वायरल करने की धमकी देने के 
आरोप में केस दर्ज किया है। 
   आरोपी की पहचान डॉ. योगेश 
कुमार सोमवंशी के रूप में हुई है, 
जो ऑल इंडिया कोऑर्डिनेटेड रिसर्च 
प्रोजेक्ट (एआईसीआरपी) में वरिष्ठ 
वैज्ञानिक के पद पर कार्यरत है। 
   शिकायतकर्ता भी आईसीएआर 
सीआईपीएचईटी के फूड ग्रेन्स एंड 
ऑयलसीड्स प्रोसेसिंग डिवीजन में 
वरिष्ठ वैज्ञानिक है। महिला वैज्ञानिक 
ने पुलिस को दी शिकायत में बताया 
कि आरोपी पहले भी लुधियाना में 
तैनात रह चुका है और वह उसे केवल 
एक सहकर्मी के रूप में जानती थी। 
आरोपी ने उसकी निजी तस्वीरें साझा 
की हैं।

केंद्रीय इंस्टीट्यूट में 
महिला वैज्ञानिक से 
छेड़छाड़, केस दर्ज

लोगों को भी सुरक्षित बाहर निकाला
एहतियात के तौर पर आसपास की 
इमारतों में रहने वाले लोगों को भी 
सुरक्षित बाहर निकाल लिया गया। 
फायर ब्रिगेड की 35 से अधिक 
गाड़ियां घंटों तक आग पर काबू पाने 
में जुटी रहीं। फैक्ट्री मालिक विनय 
जैन ने बताया कि आग से भारी 
नुकसान हुआ है। फिलहाल यह 
आकलन नहीं किया जा सका है कि 
कितना सामान और कितनी मशीनें 
जली हैं, लेकिन नुकसान करोड़ों 
रुपए में होने की आशंका है।

नशा मुक्ति जागरूकता सप्ताह जारी मंजूरी के बिना सदस्यों की नियुक्ति 
लोकतांत्रिक प्रक्रिया के खिलाफ

मेडिकल कराने लाई 
थी पुलिस, पार्किंग में 
भागता दिखा आरोपी

2027 में अहम भूमिका में तरुण चुघ 
समर न्यूज  | लुधियाना 

लुधियाना पूर्वी विधानसभा क्षेत्र की 
विभिन्न समस्याओं को लेकर पूर्व 
विधायक रणजीत सिंह ढिल्लों व 
अकाली दल के जिला प्रधान भूपिंदर 
सिंह भिंदा ने एक शिष्टमंडल के साथ 
वीरवार को नगर निगम कमिश्नर 
ओजस्वी अलंकार से मुलाकात की 
और हलका पूर्वी में आ रही समस्याओं  
से संबंधित एक मांगपत्र सौंपा।
  मांग पत्र में ढिल्लों ने कहा कि 
लुधियाना पूर्वी क्षेत्र की प्रमुख सड़कों, 
जिनमें नूरवाला रोड, काकोवाल रोड, 
कैलाश नगर रोड, राहों रोड और 
ताजपुर रोड शामिल हैं, की हालत 
बेहद खराब है। उन्होंने विशेष रूप से 
नूरवाला रोड का मुद्दा उठाते हुए कहा 

कि सड़क को खोदे हुए लगभग तीन 
महीने बीत चुके हैं, लेकिन अब तक 
मिट्टी के ढेर नहीं हटाए गए हैं। इससे 
व्यापारियों, वाहन चालकों और आम 
लोगों को भारी परेशानियों का सामना 
करना पड़ रहा है।
   पूर्व विधायक ने क्षेत्र में फैली गंदगी, 
जाम सीवरेज और कई इलाकों में 
पेयजल में सीवरेज का पानी मिलने 
की शिकायतों को भी गंभीर बताया। 
उन्होंने कहा कि इन समस्याओं के 

कारण लोगों के स्वास्थ्य पर प्रतिकूल 
प्रभाव पड़ रहा है और नगर निगम को 
तत्काल कार्रवाई करनी चाहिए।
   ढिल्लों ने ताजपुर रोड पर किए 
जा रहे कुछ विकास कार्यों पर भी 
सवाल उठाते हुए कहा कि जनता के 
टैक्स के पैसे का उपयोग प्राथमिक 
आवश्यकताओं के बजाय गैर-जरूरी 
परियोजनाओं पर किया जा रहा है। 
उन्होंने बुड्ढा दरिया पर बनाए गए पुलों 
की उपयोगिता पर भी सवाल उठाए।

अकाली नेताओं का शिष्टमंडल मिला निगम 
कमिश्नर को, समस्याओं पर सौंपा मांगपत्र


